
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 8 DE MARZO DE 2018,
BAIXO A PRESIDENCIA DO
SR. D. ALBERTO NUNEZ FEIJOO

ACORDOS

CONSELLERIA DE FACENDA

Acordo polo que se autoriza a retrocesion dun edificio que forma parte do
recinto do antigo Hospital Xeral de Lugo & Tesoureria Xeral da Seguridade
Social.

CONSELLERIA DE INFRAESTRUTURAS E VIVENDA

Acordo polo que se autoriza a sinatura do convenio de colaboraciéon entre a
Axencia Galega de Infraestruturas e o Concello de Marin para o
acondicionamento da PO-546 Humanizaciéon da ria Concepcidon Arenal entre a
rotonda de Las Anclas e rda Real de Cantodarea, Marin, por un importe dun
millén seiscentos quince mil cento trinta e seis euros con un céntimo.

Acordo polo que se autoriza a sinatura do convenio de colaboracién entre a
Axencia Galega de Infraestruturas e o Concello de Pontedeva para realizar as
obras necesarias basicas para a urbanizacién do nucleo rural de Trado, por un
importe de cento noventa e un mil catrocentos dous euros con ftrinta e seis
céntimos (191.402,36 £€).

Acordo polo que se aproba definitivamente a modificacién puntual n® 2 do
proxecto sectorial do parque empresarial de Mos (Pontevedra).

CONSELLERIA DE CULTURA, EDUCACION E ORDENACION UNIVERSITARIA

Acordo polo que se autoriza a sinatura do convenio entre a Conselleria de
Cultura Educacién e Ordenacién Universitaria e a Deputaciéon Provincial da
Coruna, para o funcionamento do centro de formacién profesional Calvo Sotelo
durante o curso escolar 2018-2019, por un importe de cento seis mil
novecentos vinte e cinco euros con sesenta e un céntimos (106.925,61 €).

Acordo polo que se autoriza a sinatura do convenio entre a Conselleria de
Cultura, Educacién e Ordenacidon Universitaria e a Deputaciéon Provincial da
Coruna, para o funcionamento do centro Rafael Puga Ramoén durante o curso

escolar 2018-2019, por importe de catrocentos noventa mil noventa e seis
euros con cincuenta céntimos (490.096,50 €).

CONSELLERIA DE SANIDADE

= Acordo polo que se autoriza a sinatura do convenio de colaboracién entre o
Servizo Galego de Saude e a Asociacién As Burgas para el Tratamiento y
Rehabilitacién del Enfermo Alcohdlico, para o desenvolvemento da asistencia a
pacientes con trastornos relacionados con substancias e trastornos adictivos,
por un importe de cento cincuenta e dous mil novecentos cincuenta e sete euros
(152.957,00 €).

= Acordo polo que se autoriza a sinatura do convenio de colaboracién entre o
Servizo Galego de Saude e a Asociacion Viguesa de Alcoholoxia (ASVIDAL) para
o desenvolvemento da asistencia a pacientes con trastornos relacionados con
substancias e trastornos adictivos, por un importe de cento oitenta mil
seiscentos corenta e catro euros (180.644 €).

= Acordo polo que se autoriza a sinatura do convenio de colaboracién entre o
Servizo Galego de Saude e a Asociacion Exalcohdlicos de Ferrolterra para o
desenvolvemento da asistencia a pacientes con trastornos relacionados con
substancias e trastornos adictivos, por un importe de noventa e oito mil
trescentos corenta e nove euros (98.349 €).

= Acordo polo que se autoriza a sinatura do convenio de colaboracién entre o
Servizo Galego de Saude e a Asociacion Unidade de Tratamento do Alcol e
Condutas Adictivas (UTACA) Luis Miguel Mordas da Corufia, para o
desenvolvemento da asistencia a pacientes con trastornos relacionados con
substancias e trastornos adictivos, por un importe de cento setenta e cinco mil
cento setenta e cinco euros (175.175 £€).

INFORMES
CONSELLERIA DE ECONOMIA, EMPREGO E INDUSTRIA
» Informe sobre a Orde pola que se establecen as bases reguladoras para a
concesiéon de axudas a entidades sen dnimo de lucro, en réxime de concorrencia
competitiva, para o fomento do sector mineiro galego.
= Informe sobre as directrices enerxéticas de Galicia 2018-2020.

CONSELLERIA DE CULTURA, EDUCACION E ORDENACION UNIVERSITARIA

= Informe sobre o cronograma e promocién da candidatura a Patrimonio Mundial
Illas Cies-Parque Nacional lllas Atlanticas

CONSELLERIA DO MEDIO RURAL

= |Informe sobre a situacion da Orde de axudas para & transformacién e
comercializacion de produtos agrarios.

CONSELLERIA DO MAR

= |[nforme sobre a creacién de novas prazas de atracada para a frota nos peiraos
dependentes da Xunta de Galicia nos ultimos catro anos.

A XUNTA APROBA A RETROCESION A SEGURIDADE SOCIAL DO EDIFICIO
QUE ALBERGARA A NOVA OFICINA DE FORMACION E EMPREGO DE LUGO

» O edificio é un dos que comporien o Novo Barrio da Residencia, que transformarad o
complexo do antigo Hospital Xeral de Lugo
» A Xunta xa licitou en febreiro o proxecto bdsico e de execucion da obra

O Consello da Xunta autorizou hoxe a retrocesiéon & Tesouraria Xeral da Seguridade
Social do edificio que albergard a nova oficina de formaciéon e emprego de Lugo. O
inmoble forma parte do Novo Barrio da Residencia, que permitird darlle novos usos
sociosanitarios ao complexo do antigo Hospital Xeral da capital lucense.

Este edificio no cal se situara a nova oficina de formacién e emprego foi construido en
1973 e na actualidade alberga un pavillén administrativo. Dado que o inmoble foi
transferido 4 Xunta para usos sanitarios, é preciso realizar a sUa retrocesiéon a
Seguridade Social e, posteriormente, solicitar un novo titulo de ocupacién, para poder
instalar ali a nova oficina de emprego e formacioén.

Ao mesmo tempo, a Xunta de Galicia xa licitou o pasado mes de febreiro o proxecto
basico e de execuciéon da obra. A esta licitacién, que conta cun orzamento de
56.842,90 euros (IVE incluido), presentaronse once empresas e a sua adxudicacion
realizarase en breve.

Rehabilitacién integral

A Administracion galega realizard neste inmoble unha importante rehabilitacién, dado
que este inmoble foi construido hai 45 anos e ao longo do tempo sufriu varias
reformas interiores, pero en ningun momento se realizaron actuaciéns mais alé do
acondicionamento interior. Nesta instalaciéon integraranse as duas oficinas de emprego
gue hai na cidade, o que permitird un importante aforro anual en alugueiros, xa que
estes servizos pasardn a ofrecerse nun Unico inmoble propiedade da Comunidade
Auténoma.

O edificio conta con cinco plantas (baixa, primeira, segunda, terceira e semisoto). Nas
catro plantas situaranse os servizos de emprego e formacién, mentres que no semisoto
estaran os servizos comuns e unha sala de conferencias. A rehabilitacion realizarase
sempre respectando as especificacions que establece o grao de proteccion que lle
outorga a planificaciéon urbanistica da cidade de Lugo.

Esta actuacidon simase aos pasos xa dados para o novo Centro Integral de Saude, o
primeiro que se pora en marcha en Galicia. O Goberno galego da asi un importante
paso no impulso do Novo Barrio da Residencia, un proxecto clave para a cidade de
Lugo que ten como obxectivo a transformacién integral do antigo complexo sanitario,

dotandoo de novos usos para a cidadania, ao tempo que se logra eliminar barreiras e
conectar o barrio da Residencia co centro da cidade.

O CONSELLO DA XUNTA AUTORIZA UN INVESTIMENTO DE 1,3 MILLONS DE
EUROS NA HUMANIZACION DA RUA CONCEPCION ARENAL DE MARIN PARA
CONVERTELA NUNHA ViA MUNICIPAL

A Conselleria de Infraestruturas e Vivenda asinard un convenio co Concello de

Marin para cofinanciar as obras, que se executardn entre o treito de 500 metros da

estrada PO-546 que vai desde a glorieta de Las Anclas e d rda real de Cantodarea

» O orzamento deste proxecto ascende a mdis de 1,6 millons de euros, que serdn
achegados nun 80 % polo Goberno galego e nun 20 % polo Concello de Marin

» O obxectivo da actuacion é ampliar as beirarrdas para facilitar o paso de peons,
reordenar os aparcamentos e a zona de carga e descarga para facilitar o trédfico

= O Concello de Marin, que ten redactado os proxectos construtivos, contratard e

executard as obras e comprométese a asumir a titularidade da PO-546 en todo o

tramo que percorre o seu termo municipal

O Consello da Xunta autorizou hoxe a sinatura dun convenio de colaboraciéon co
Concello de Marin para o acondicionamento da riua Concepcién Arenal, entre a rotonda
De las Anclas e a rda Real de Cantodarea, na estrada PO-546. A Administraciéon
autonémica achegard o 80% do importe desta actuacién e o Concello o 20% restante,
e asumira, ademais, a titularidade da via.

A rda Concepcion Areal correspéndese cun treito da estrada autondmica PO-546 que
comunica Pontevedra con Marin e que nesta zona se atopa moi urbanizado, cun
trafico principalmente local tras a posta en marcha da variante deste municipio.

O convenio autorizado hoxe polo Consello da Xunta pretende adaptar as condiciéns
deste treito da estrada ao seu actual uso como como via urbana, ampliando as
beirarrdas para facilitar o transito peonil, reordenar os aparcamentos e a zona de carga
e descarga, na procura dun transito mais fluido na estrada. Ademais, prevese renovar
0s servizos existentes e instalar novo mobiliario urbano.

O obxecto da actuacién de urbanizacidon e humanizacion ten algo mais de 500 metros
de lonxitude. O novo desefio da via tera un largo de calzada de 6,2 metros, con dous
carris por cada sentido aos que se suman 2,20 metros mais na zona onde estd previsto
o espazo de aparcadoiro, na marxe esquerda, no sentido de José Trasende a
Contodarea.

Coa sinatura do convenio, a Xunta de Galicia, a través da Axencia Galega de
Infraestruturas, asume o compromiso de subvencionar o 80 % das obras cun
investimento de case 1,3 milléns de euros. Pola sua banda, o Concello de Marin, que
redactou os proxectos construtivos, financiard o 20% restante, contratara e executara
as obras. Ademais, a Administraciéon local comprométese a asumir a titularidade da

PO-546 en todo o tramo que percorre o seu termo municipal, entre os puntos
quilométricos 5+ 060 (inicio da rda Concepcién Arenal) e 7+ 040 (final da estrada, na
interseccion coa PO-551), de xeito previo 4 licitaciéon da obra.

mmmmm  Treito que se transferira ao concello de Marin

A XUNTA COLABORARA CO CONCELLO DE PONTEDEVA NA URBANIZACION
DO NUCLEO DE TRADO PARA FACILITAR A CONSTRUCION DE VIVENDAS
SOCIAIS

» A Conselleria de Infraestruturas e Vivenda achegard mdis de 190.000 euros para o
financiamento das obras

» Os traballos consistirdn en rematar a catro vias de circulacion no ambito e dotalas
con servizos de abastecemento, saneamento, electricidade e telefonia

O Consello da Xunta autorizou hoxe a sinatura dun convenio de colaboraciéon co
Concello de Pontedeva para levar a cabo a urbanizacién da entrada do nucleo rural de
Trado e facilitar deste xeito o desenvolvemento dun proxecto de construcién de
vivendas sociais nese ambito.

A Xunta de Galicia, a través da Axencia Galega de Infraestruturas, asumird o
compromiso de subvencionar as obras, destinando case 192.000 euros a este fin. O
Concello de Pontedeva levard a cabo as actuaciéns necesarias para a correcta
execucion das obras, facilitara a informaciéon necesaria e comunicara 4 Axencia Galega
de Infraestruturas a data de recepcién do proxecto.

Tratase de rematar a execucion de catro vias conforme o establecido no Plan xeral de
ordenacién municipal, duas delas con calzada de 6 metros para permitir os dous
sentidos de circulaciéon, mais unha beirarria de 2 metros. As outras duas teran unha
calzada con sentido Unico de circulacién, beirarrda e banda de aparcadoiro en lifa.

En todos os casos as vias contardn con beirarrdas con largo de 2 metros e zona de
aparcamento, a instalacién de servizos de abastecemento, saneamento, electricidade e
telefonia.

A XUNTA APROBA DEFINITIVAMENTE A MODIFICACION PUNTUAL DO
PROXECTO SECTORIAL DO PARQUE EMPRESARIAL DA VEIGADANA, EN
MOS, PARA ADAPTALO A DEMANDA ACTUAL

= O obxectivo principal do cambio é flexibilizar os posibles usos do solo
empresarial e o tamario minimo das parcelas

» Desde o ano 2009 adxudicdronse mdis de 267.000 metros neste parque
empresarial, convertido nun importante polo de desenvolvemento econdomico do
sur da provincia de Pontevedra

» As ofertas estdn d disposicion dos empresarios interesados 18 parcelas que
suman mdis de 130.000 metros cadrados ofertados para venda con bonificacion
do 30% do solo ou en dereito de superficie

O Consello da Xunta de Galicia aprobou hoxe definitivamente a modificacién puntual
do proxecto sectorial do parque empresarial da Veigadana, promovido pola empresa
publica Xestur no concello pontevedrés de Mos, co obxectivo de adecuar as suas
ordenanzas 4 demanda existente no dito parque empresarial.

A modificacién puntual do proxecto sectorial incide sobre determinadas magnitudes da
ordenaciéon do parque empresarial, como a superficie minima das parcelas e as
condiciéns de parcelacién, os usos predominantes e compatibles do solo do parque
empresarial. Neste sentido, increméntanse os posibles usos do solo dotandoo de
flexibilidade para adaptalo & evolucién da demanda.

No parque empresarial de Mos adxudicaronse desde 2009 mais de 261.000 metros
cadrados de solo empresarial en compravenda ou dereito de superficie, o que converte
este parque empresarial nun importante polo de desenvolvemento econémico do sur da
provincia de Pontevedra.

Actualmente, no parque empresarial de Mos existen 18 parcelas dispofibles para a
venda ou adxudicacién en dereito de superficie. A sua superficie total é de 131.780
metros cadrados.

O prezo das parcelas do parque empresarial de Mos esta bonificado nun 30 por cento e
tamén se poden adxudicar en dereito de superficie, cun canon anual dende 2,12 euros
por metro cadrado os dous primeiros anos.

A CONSELLERIA DE EDUCACION CONTINUARA APOIANDO O
FUNCIONAMENTO DO IES RAFAEL PUGA RAMON E DO CENTRO DE FP
RAMON CALVO SOTELO

» O Consello da Xunta aprobou a renovacion dos convenios coa Deputacion da
Coruna para este efecto

A Conselleria de Cultura, Educacién e Ordenacion Universitaria continuarad apoiando no
curso 2018/19 o funcionamento do Instituto de Educacién Secundaria Puga Ramén e
do centro de formacion profesional Calvo Sotelo. Para iso, o Consello da Xunta deu
hoxe o visto e prace & renovaciéon dos convenios entre o departamento educativo do
Goberno galego e a Deputacién da Coruina — administracion titular destes dous
centros-, que supord un investimento de algo mais de 597.000 euros.

O importe dos convenios dard continuidade ao servizo educativo que neles se presta, e
gue beneficia mais de 800 alumnas e alumnos, cubrindo parte dos gastos de persoal
(tanto o docente como o de administracidon e servizos), gastos xerais (subministracion,
reparaciéons), mantemento, limpeza e conservacion.

O departamento educativo da Xunta de Galicia vén prestando o seu apoio a
Administracién provincial para o soporte destes dous centros educativos desde hai
mais de 30 anos.

A XUNTA DESTINA MAIS DE 600.000 EUROS AO DESENVOLVEMENTO DE
CONVENIOS PARA A ASISTENCIA A PACIENTES CON TRASTORNOS
RELACIONADOS CON SUBSTANCIAS E TRASTORNOS ADICTIVOS

= As contias rexistran un incremento do 3% con respecto do ano anterior

O Consello da Xunta autorizou esta mana os convenios de colaboracién entre o Servizo
Galego de Salde e catro asociaciéons para o desenvolvemento da asistencia a pacientes
con trastornos relacionados con substancias e trastornos adictivos por un importe de
607.125 euros. Estas contias rexistran un incremento do 3% con respecto do ano
anterior.

O obxectivo do financiamento destes convenios é prestar atencién especializada e
integral as persoas con este tipo de trastornos, facilitando que a sua atencién sexa
mais completa e integral e, con iso, acadar un mellor funcionamento dos servizos
sanitarios e unha mellora na saude da poboacién.

Estas actuacidns complementan os dispositivos de saude mental en areas especificas
para dar unha resposta mais completa 4s necesidades asistenciais, concretamente no
ambito da atencién aos problemas relacionados co alcohol, tabaco, xogo e outros
trastornos adictivos.

En concreto, as entidades destinatarias das axudas son a Asociaciéon Viguesa de
Alcoholoxia (ASVIDAL), que recibe un total de 180.644 euros; a asociacién As Burgas,
a que se destinan 152.957 euros; a Asociaciéon de Exalcohdlicos Ferrolterra, cun total
de 98.349 euros; e a Asociacion Unidade de Tratamento de Alcohol e Condutas
Aditivas (UTACA) Luis Miguel Moras, que recibira un total de 175.175 euros.

Cada unha destas asociaciéns, na sua area de influencia, desenvolverad programas de
intervencidn e asistencia sanitaria e especializada e atencién desde un enfoque
biopsicosocial a persoas con trastornos relacionados co alcohol, tabaco, xogo e outros
trastornos adictivos, atendendo a planificaciéon e criterios, guias e procedementos
establecidos polo Servizo Galego de Saude.

Estes convenios simanse aos outros cinco convenios autorizados en febreiro polo
Consello da Xunta e recentemente asinados, relativos as asociaciéns Cruz Vermella
Lugo, ASFEDRO, Alborada, ACLAD e Fundacién Monte do Gozo, aos que se lles
autorizou un importe total de 5.145.335 euros.

A XUNTA CONVOCA NOVAS AXUDAS QUE MOBILIZARAN MAIS DUN MILLON
DE EUROS PARA IMPULSAR A SUSTENTABILIDADE, A PREVENCION E A
INNOVACION NO SECTOR MINEIRO

» A Conselleria de Economia, Emprego e Industria informou hoxe no Consello da
Xunta desta convocatoria, destinada a entidades sen dnimo de lucro, que permitird
desenvolver ao redor de 20 proxectos de mellora das prdcticas preventivas e
ambientais, transferencia de coriecemento, e de investigacion e innovacion

» A /intensidade médxima de axudas serd do 80% e terase en conta a tipoloxia da
actuacion, a calidade técnica da proposta e a difusion de resultados

» A Xunta ratifica o seu compromiso cunha minaria segura e sustentable capaz de
crear mdis valor nun sector que representa mdis do 1% do PIB e que xera 5.000
empregos

A Xunta ratifica o seu compromiso coa minaria a través da convocatoria dunha lina de
axudas para impulsar a sustentabilidade, a prevencién e a innovacién no sector.
Prevese que esta nova orde permita desenvolver ao redor de 20 proxectos e mobilizar
mais dun millén de euros.

A convocatoria, que se publicarad proximamente no Diario Oficial de Galicia (DOG), esta
dirixida a entidades sen animo de lucro con representacién no sector mineiro galego
que presenten iniciativas que tenan como obxectivo mellorar as practicas preventivas e
ambientais; a transferencia de cofiecemento, a investigaciéon e a innovacién neste eido;
o aproveitamento racional e eficiente dos recursos minerais, ou a divulgacion e
promocién do sector.

As axudas, que poderan cubrir ata o0 80% cun maximo de 100.000 euros por
proxecto, tramitaranse por concorrencia competitiva e nos criterios de valoracion
terase en conta a tipoloxia da actuacién -atendendo & finalidade, impacto e caracter
innovador, a calidade técnica da proposta, e a difusién de resultados. Cun orzamento
final da Xunta para este programa de 889.642 euros, os apoios poderan destinarse a
gastos relacionados con recursos humanos, adquisicion de equipamentoa e
instrumental, custos de investigacién contractual e patentes, ou material funxible.

O desenvolvemento destas iniciativas redundard na mellora do ambiente -grazas a
proxectos que teran un menor impacto no contorno- e nunha maior seguridade no
desenvolvemento da actividade mineira por parte dos traballadores ao fomentar a
prevencidon en materia de riscos laborais. Estes apoios sumaranse aos realizados nas
ediciéons anteriores, que desde 2012 permitiron o desenvolvemento de 60 proxectos,
aos que a Xunta destinou 3,7 milléns de euros.

Deste xeito, a Xunta segue mantendo a sUa aposta por impulsar unha minaria segura e
sustentable, capaz de crear mais valor e empregos na Comunidade mantendo todas as
garantias urbanisticas, ambientais e técnicas nun sector que representa o 1% do PIB e
que xera 5000 empregos en Galicia.

A XUNTA INICIARA UN PROCESO DE SUMA DE APOIOS E ACTIVIDADES AO
REDOR DA CANDIDATURA CIES-ILLAS ATLANTICAS

» O obxectivo é lograr o mdximo consenso e implicacion da sociedade civil galega,
asi como de asociacions e entidades representativas e de prestixio, para reforzar a
proposta e asegurar a sua declaracion como patrimonio mundial

» A candidatura avanza polo bo camirfio, posto que acaba de ser rexistrada na lista
indicativa da UNESCO, onde debe permanecer un ano antes de seguir co
procedemento

» Cles-lllas Atldnticas supon unha oportunidade histdrica para Galicia, da que se
beneficiaran de xeito directo todos os concellos que forman parte dela: Vigo, Bueu,
Vilagarcia e Ribeira

A Conselleria de Cultura, Educacién e Ordenacién Universitaria iniciard un proceso de
suma de apoios e posta en marcha de actividades divulgativas en torno a candidatura a
patrimonio mundial lllas Cies-Parque Nacional lllas Atlanticas, co obxectivo de lograr o
maximo consenso e implicacién da sociedade civil galega, asi como de asociacidons e
entidades representativas e de prestixio. O Consello da Xunta cofeceu hoxe o
cronograma de acciéns da candidatura, un dia despois de que a directora do Centro do
Patrimonio Mundial, Mechtild Réssler, lle comunicase ao conselleiro Roméan Rodriguez
gue a dita proposta xa estéa rexistrada na UNESCO.

Cémpre lembrar que a candidatura xa superou a primeira proba cando o Consejo de
Patrimonio Histérico Espanol aprobou a suda inclusién na lista indicativa o pasado mes
de outubro. E neste sentido, a lista foi actualizada e publicada pola UNESCO o pasado
5 de febreiro. Este ultimo é un paso fundamental e indispensable para que unha
candidatura se traduza nunha realidade. A partir deste momento, e por requirimento da
propia UNESCO, Cies-lllas Atlanticas deberd permanecer na lista un ano antes de
seguir co procedemento.

Actividades no eido cultural, educativo e natural

Durante este periodo, a Xunta fomentard a suma de apoios & candidatura e desenara
un variado programa de actividades para promocionala tanto desde o ambito cultural,
como educativo e natural. Unha vez rematado o prazo de espera, remitirase o primeiro
expediente da candidatura ao Ministerio de Cultura para a sua valoraciéon polo grupo de
traballo do Consejo de Patrimonio Histérico Espanol. Coémpre lembrar que o Ministerio,
dentro de todas as propostas presentadas polas diferentes comunidades auténomas,
s6 pode elevar unha cada ano ao Centro de Patrimonio Mundial da UNESCO.

Illas Cies-Parque Nacional lllas Atlanticas naceu desde o primeiro momento coa
vontade de sumar entre todos os territorios implicados e asi poder construir, desde o
consenso, unha candidatura forte como pais. De feito, esta candidatura presenta catro

calidades vantaxosas para lograr a declaraciéon de patrimonio mundial. Para comezar, o
seu acreditado valor universal excepcional polo riquisimo patrimonio natural e cultural
gue albergan Cies, Ons, Cortegada e Salvora. Tamén, a sua integridade territorial, os
niveis de proteccion especificos dos que a dispén e, por ultimo, a existencia dunha
unidade de xestion.

Beneficio directo para Vigo, Bueu, Vilagarcia e Ribeira

En definitiva, a dita candidatura supén unha oportunidade histérica para Galicia en
xeral e, en particular, para todos os concellos que forman parte dela: Vigo, Bueu,
Vilagarcia e Ribeira, asi como o conxunto das comarcas de Vigo, O Morrazo, O Salnés
e Barbanza.

Ademais, a declaraciéon tamén significara un novo reconecemento mundial da
comunidade galega, que sumaria un novo ben patrimonio mundial aos xa existentes,
como son o Camifo de Santiago, a Torre de Hércules, a Muralla Romana de Lugo e a
Cidade Vella de Santiago de Compostela. Neste sentido, cémpre lembrar que a
conselleria tamén esta traballando noutras duas propostas para patrimonio mundial: a
Ribeira Sacra e o Ferrol da llustracion.

GALICIA MOBILIZARA MAIS DE 3.000 M € NO SECTOR ENERXETICO ATA 2020 E
PREVE A CREACION DE 12.000 EMPREGOS

» As directrices enerxéticas de Galicia 2018-2020, presentadas hoxe ao Consello da
Xunta, buscan mellorar a calidade de vida da cidadania e a competitividade do
tecido empresarial a través dun crecemento econdmico sustentable, fomentando
ademais a loita contra o cambio climético e impulsando a economia verde

= Optimizardn o aproveitamento do potencial enerxético galego, con especial
atencion ao aumento da producion a partir de fontes renovables, un eido en que se
investiran ao redor de 1300 milléns nos proximos tres anos

» (Co desenvolvemento destas directrices e a través de proxectos como os ecobarrios
o Goberno galego aposta pola eficiencia enerxética e prevé un aforro de 150ME
anuais e a reducion de emisions de CO:zen 4 millons de toneladas ata 2020

» Centrarase na mobilidade sustentable para alcanzar a renovacion do parque de
vehiculos con modelos de menor consumo e introducir o gas como combustible no
transporte pesado terrestre e maritimo

» Nos dltimos nove anos, Galicia investiu 2.748 M € no sector enerxético e
logrdaronse importantes fitos como a instalacion de mdédis de 780 MW de
renovables, entre os que se atopan preto de 5200 caldeiras de biomasa, asi como
a gasificacion de 30 concellos e 23 poligonos empresariais

A Xunta avanza no seu compromiso co sector enerxético galego coa presentaciéon das
directrices enerxéticas de Galicia 2018-2020, coas que se impulsard, mediante a
colaboracién publico-privada, un investimento de mais de 3.000 milléns de euros (o
90% de orixe privada) para mellorar a calidade de vida dos galegos -a través do
abaratamento dos custos e do aumento da calidade da subministracién- e a
competitividade do tecido empresarial grazas a un crecemento econémico sustentable,
apostando pola eficiencia e a potenciacién das enerxias renovables de caracter
autoctono. Coa consecucién destes retos, que contribuirdn a loita contra o cambio
climatico e ao impulso da economia verde, a previsiéon é que neste sector se poidan
xerar mais de 12.000 empregos para a execucidon dos proxectos.

As directrices serdn a ferramenta de planificacién que guiara as medidas que o
Goberno galego adoptara neste eido, ata 2020, co obxectivo principal de optimizar o
aproveitamento do potencial enerxético galego. Neste sentido, convén lembrar o peso
dun sector que representa o 4,3% do PIB galego. Ademais, Galicia é a segunda maior
produtora de electricidade con renovables e destaca pola stGa gran capacidade para
transformar enerxia grazas a unha situacién xeografica que a converte nun dos
principais puntos de entrada e saida de produtos enerxéticos.

Linas de actuaciéon

As directrices enerxéticas prestan especial atencién ao aumento da produciéon de
enerxia a partir de fontes renovables cun investimento programado ata 2020 en Galicia
de 1.300 M€, o que permitira, entre outras iniciativas, a instalacion de mais de 1.200
MW. En concreto, seran mais de 1.000 MW para producir enerxia eléctrica a través da
edlica, hidraulica, biomasa e fotovoltaica; e ao redor de 200 MW de potencia térmica a
través da biomasa, a solar térmica, xeotermia e aerotermia.

De xeito paralelo, preténdese diminuir o consumo enerxético, o que comportara tamén
un aforro econdémico estimado de 150M€ ao ano, con medidas como o
desenvolvemento do modelo dos ecobarrios, os plans de aforro na Administracién
autondmica, ou as linas de axudas de aforro enerxético.

A planificacion cara a 2020 tamén prevé impulsar a mobilidade sustentable coa
renovacion do parque moébil ou a implantacién do vehiculo eléctrico para a mobilidade
urbana, co obxectivo de diminuir a emisién de gases contaminantes, asi como a
introducién do gas como combustible no transporte pesado terrestre e maritimo.

Nesta mesma lina, as directrices enerxéticas buscan rebaixar a dependencia enerxética
de Galicia para lograr que o autoabastecemento acade o 39%, para o que se apostara
tanto pola eficiencia como polo desenvolvemento de recursos autéctonos. Tamén
inciden na importancia de mellorar a cobertura, calidade e seguridade da
subministracién, tanto de gas natural -pasando do 67% actual ao 82% de poboacién
en 2020 con acceso ao gas, aos que se sumaran 37 novos concellos e 20 poligonos
industriais con gasificacién, e o comezo do desefo e construcidon das infraestruturas
necesarias para o HUB de gas natural licuado (GNL) na comarca de Ferrolterra-, como
de electricidade -modernizando os equipamentos- e de hidrocarburos -aumentando a
competencia do sector e avanzando na simplificacién administrativa para a apertura de
novas estacidns de servizos-.

A innovacién tamén estard presente nestas directrices con actuaciéns alinadas coa
Estratexia de especializacion intelixente de Galicia (RIS3) para mellorar a eficiencia
enerxética da Industria 4.0. Por ultimo, preténdese implicar a cidadania e incrementar a
defensa dos consumidores, ofrecéndolles aos galegos e galegas mais informacién a
hora da sua eleccidn enerxética a través do Instituto Galego do Consumo e da
Competencia (IGCC).

Retos cara 2020

Coa aplicacién destas directrices, Galicia cumprird cos retos establecidos pola Unidn
Europea no Horizonte 2020, que tefien como finalidade contar cunha economia
sustentable, con baixas emisions de carbono e cunha produciéon liderada polas
renovables para conseguir unha diminucién de prezos, a creaciéon de novos empregos e

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela **** DESENVOLVEMENTO REXIONAL
*

** "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.gal e Lo FONDO SOCIAL EUROPEO
"0 FSE inviste no teu futurc”

UNION EUROPEA



Jzallcm

INFORMACION AOS MEDIOS
Consello da Xunta

o aumento da competitividade das empresas. Algun deses obxectivos xa esta
alcanzado, como o consumo de enerxia final de orixe renovable, que se situa
actualmente en Galicia no 38% con respecto ao 20% marcado por Europa para 2020.

Os resultados que Galicia prevé acadar en 2020, ademais de cumprir cos retos
europeos, son a creacion de 12.000 empregos para a execuciéon dos proxectos
incluidos nas directrices, o aforro enerxético de 2858 GWh e econdémico de 150
milléns de euros ao ano, e a reducién de emisiéons de CO2 en 4 milléns de toneladas ao
longo do periodo.

Balance 2009-2017

Nos ultimos nove anos, Galicia deu un impulso ao seu sector enerxético a través de
politicas e medidas que favoreceron un investimento publico-privado de 2748 milléns
de euros, especialmente na rede de distribucién de electricidade e no eido das
renovables.

Asi, entre os principais fitos acadados, destacan o incremento da potencia en enerxia
renovable en 783MW, onde destaca a instalaciéon de preto de 5200 caldeiras de
biomasa, a recadaciéon de 183 milléns de euros do canon edlico, a gasificaciéon de 30
concellos e 23 poligonos, o aforro de 23 milléns de euros de consumo enerxético
publico a través da Redexga ou o apoio a 12.100 familias no pagamento da sua
factura enerxética.

AS AXUDAS DA XUNTA PARA EMPRESAS DO SECTOR AGROINDUSTRIAL
PERMITIRAN MOBILIZAR UN INVESTIMENTO DE 173 MILLONS DE EUROS

» A dltima convocatoria de subvencions da Conselleria do Medio Rural, dotada
con 29,1 millons de euros, recibiu un total de 121 solicitudes

= [Estas achegas destinanse a fomentar a creacion, ampliacion e modernizacion
das instalacions situadas en Galicia para transformacion e comercializacion de
produtos agrarios, e estdn cofinanciadas polo Feader

» Un informe avaliado hoxe polo Consello do Goberno galego constata que unha
parte importante das axudas solicitadas corresponden ao sector ldcteo

As empresas do sector agroindustrial galego tefen previsto investir un total de
173.739.420 euros nos vindeiros anos para impulsar proxectos de transformacién e
comercializacion de produtos agrarios. Asi consta nun informe da Conselleria do Medio
Rural, avaliado hoxe polo Consello do Goberno galego, sobre as 121 solicitudes
presentadas & ultima convocatoria de axudas da Xunta para esta finalidade, que esta
dotada con 29,1 milléns de euros.

Estas achegas destinanse a fomentar os investimentos para a creacién, ampliaciéon e
modernizacién das instalaciéns situadas en Galicia para transformaciéon e
comercializacion de produtos agrarios e estan cofinanciadas polo Fondo Europeo
Agricola de Desenvolvemento Rural a través do Programa de desenvolvemento rural de
Galicia para o periodo 2014-2020.

Por sectores, destacan pola sua importancia as axudas solicitadas para realizar
proxectos no lacteo, cun investimento total previsto neste eido de algo mais de 64
milléns de euros. Salienta tamén o investimento presentado dentro do epigrafe de
“Outros sectores de actividade”, superior aos 65 milléns de euros, e que corresponde
principalmente a proxectos relativos a elaboraciéon de cervexa, aceite, mel e pratos
preparados.

No sector carnico, con 29 proxectos presentados e un investimento de 27,6 milléns,
sobresaen o0s proxectos relativos a despezamento e elaborados de porcino,
transformaciéon de subprodutos e melloras tecnoléxicas en matadoiros de aves e
coellos. Asi mesmo, tefien tamén gran importancia os 29 proxectos presentados
dentro do sector de manipulacién e transformacién de froitas e hortalizas, e que
corresponden principalmente a instalaciéns para o procesamento de patacas, castanas,
legumes e outros vexetais.

Nesta convocatoria estan excluidos os investimentos no sector vitivinicola, xa que este
conta con outra lina especifica de apoio xestionada a través da Conselleria do Medio
Rural. Por provincias, dos 121 proxectos presentados 38 sitlanse na da Coruna e

outros tantos na de Lugo. A Pontevedra corresponden 25 iniciativas e as 20 restantes
a provincia de Ourense.

Viabilidade das explotaciéns

Estas axudas tefen unha gran importancia no agro, porque as instalaciéns de
transformacién e comercializacion de produtos posibilitan a viabilidade das
explotaciéns agrarias, ao achegar valor engadido as produciéns e facilitar o seu acceso
aos mercados. Ademais, estas industrias serven tamén para fomentar a creaciéon e o
mantemento de postos de traballo e benefician o tecido econdmico das zonas rurais.

Esta lina de apoio as industrias agrarias € necesaria ao tratarse dun sector que ten un
caracter estratéxico para Galicia, por ser un elemento clave para o desenvolvemento
do sector agrario, asi como, por extensién, para a promocién das zonas rurais.

A XUNTA DESTINA 15 MILLONS DE EUROS A CREACION DE MAIS DE 1.000
NOVAS PRAZAS DE AMARRE NOS PEIRAOS AUTONOMICOS NO QUE VAI DE
LEXISLATURA

» TJrdtase de actuacions executadas e en tramitacion por parte da Conselleria
do Mar desde o ano 2016 e con elas Galicia contard a finais deste ano con
8.500 prazas de amarre

A Conselleria do Mar, a través de Portos de Galicia, destinou no que vai de lexislatura
15 milléns de euros para crear un total de 1.011 novas prazas de amarre nos peiraos
de titularidade autondmica. Asi o recolle o informe da Conselleria do Mar analizado
hoxe no Consello da Xunta.

Este informe dé conta do esforzo realizado pola Xunta de Galicia nos exercicios 2016,
2017 e 2018 para dotar os peiraos autonémicos de prazas de amarre en pantalan,
cumprindo o obxectivo de garantir a maior seguridade para a frota e os usuarios de
Portos de Galicia. Nel reflictese que o 96% destas prazas se destina ao sector
profesional pesqueiro e da acuicultura.

O investimento total afrontado ascende a 15 milléns de euros en 14 de actuacidons que
se atopan a dia de hoxe xa executadas, en execuciéon ou en tramitacién administrativa
con partida orzamentaria consignada. Por zonas administrativas, os peiraos que contan
con esta nova dotacidn son cinco na zona centro, que son Muros, O Freixo (Outes),
Porto do Son (duas actuaciéns), Ribeira e Cabo de Cruz (duas actuaciéns). Na zona sur
outros cinco, que son Vilaxodan (Vilagarcia), O Xufre (A Illa de Arousa, duas
actuacioéns), Santo Tomé (Cambados), O Grove e Campelo (Poio); e un na zona norte,
en Foz.

Con estas dotaciéons, Galicia contara con 8.500 prazas de amarre para os profesionais
do mar, para a nautica-recreativa e para as embarcaciéons tradicionais no peche do
exercicio actual.

Ademais da habilitacion de novas prazas a través da instalacién de pantalans, estas
estruturas acompananse de medidas e elementos engadidos orientados ao reforzo da
seguridade e & maior comodidade dos traballadores do porto. E o caso das dotaciéns
de fingers e brazos de amarre, canalizaciéns e subministraciéon de luz e auga e emprego
de materiais innovadores como a madeira tecnoléxica nos pavimentos.

